
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya

Maʼlumot uchun, ОАК 

etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada O‘zbekistonda qishloq xo‘jaligida innovatsion tadbirkorlikni rivojlantirishning nazariy va 
amaliy jihatlari tahlil qilingan. Innovatsion faoliyatni davlat tomonidan qo‘llab-quvvatlash mexanizmlari, davlat-xususiy 
sheriklikning ahamiyati, ilmiy-tadqiqot faoliyati va raqamlashtirish jarayonlarining roli yoritilgan. Shuningdek, organik 
qishloq xo‘jaligi va tomorqa xo‘jaliklarida innovatsiyalarni joriy etish orqali daromadlarni oshirish imkoniyatlari asoslab 
berilgan.

Kalit so‘zlar: innovatsiya, qishloq xo‘jaligi, tadbirkorlik, davlat-xususiy sheriklik, raqamlashtirish, organik dehqonchilik, 
agroxizmatlar, innovatsion salohiyat.

Abstract. This article analyzes the theoretical and practical aspects of the development of innovative entrepreneurship 
in agriculture in Uzbekistan. The mechanisms of state support for innovative activities, the importance of public-
private partnerships, the role of research and development activities and digitalization processes are highlighted. The 
possibilities of increasing income through the introduction of innovations in organic agriculture and household farms are 
also substantiated.

Keywords: innovation, agriculture, entrepreneurship, public-private partnerships, digitalization, organic farming, agro-
services, innovative potential.

Аннотация. В данной статье анализируются теоретические и практические аспекты развития инновационного 
предпринимательства в сельском хозяйстве Узбекистана. Рассматриваются механизмы государственной 
поддержки инновационной деятельности, важность государственно-частного партнерства, роль научно-
исследовательских и опытно-конструкторских работ и процессов цифровизации. Обосновываются также 
возможности повышения доходов за счет внедрения инноваций в органическом земледелии и домашних 
хозяйствах.

Ключевые слова: инновации, сельское хозяйство, предпринимательство, государственно-частное партнерство, 
цифровизация, органическое земледелие, агроуслуги, инновационный потенциал.

K I R I S H
Bugungi kunda iqtisodiy o‘sishning asosiy omillaridan biri innovatsion rivojlanish hisoblanadi. Ayniqsa, 

resurslar cheklangan sharoitda iqtisodiyotni intensiv rivojlantirish, jumladan qishloq xo‘jaligida innovatsion 
tadbirkorlikni rivojlantirish muhim ahamiyat kasb etadi.

O‘zbekistonda aholi jon boshiga to‘g‘ri keladigan sug‘oriladigan yer maydonining atigi 0,11 gektarni tashkil 
etishi mavjud resurslardan samarali foydalanishni talab etadi. Shu bois, agrar sektorda innovatsiyalarni joriy 
etish iqtisodiy samaradorlikni oshirishning asosiy yo‘nalishlaridan biri sifatida namoyon bo‘lmoqda.

O‘zbekiston Respublikasi Prezidentining 02.02.2021-yildagi “Qishloq xoʻjaligida bilim va innovatsiyalar 
tizimi hamda zamonaviy xizmatlar koʻrsatishni yanada rivojlantirish toʻgʻrisida”gi  PF-6159-son Farmoni bilan 
tasdiqlangan qishloq xo‘jaligida bilim va innovatsiyalar tizimini rivojlantirish konsepsiyasi ushbu jarayonni 
jadallashtirishga xizmat qilmoqda.

M A V Z U G A  O I D  A D A B I Y O T L A R  T A H L I L
Qishloq xo‘jaligida innovatsion tadbirkorlikni rivojlantirish masalasi zamonaviy iqtisodiy tadqiqotlarning 

markaziy yo‘nalishlaridan biri hisoblanadi. Innovatsiyalar iqtisodiy o‘sishning asosiy drayveri sifatida qaralib, 
ayniqsa agrar sektorda resurslardan samarali foydalanish va hosildorlikni oshirishda muhim ahamiyat kasb 
etadi.

Innovatsiyalar nazariyasi asoschisi J. Schumpeter innovatsiyani “yangi kombinatsiyalarni joriy etish” 
sifatida ta’riflab, uni iqtisodiy rivojlanishning ichki harakatlantiruvchi kuchi deb hisoblaydi (Schumpeter, 1934). 
Keyinchalik R. Solow iqtisodiy o‘sish modelida texnologik taraqqiyotning hal qiluvchi rolini asoslab berdi (Solow, 
1956). P. Romer esa bilim va innovatsiyalarni endogen o‘sish omili sifatida izohlab, ilmiy-tadqiqot faoliyatining 
iqtisodiyotdagi ahamiyatini yanada chuqurlashtirdi (Romer, 1990).

Qishloq xo‘jaligida innovatsiyalarni joriy etish bo‘yicha xalqaro tashkilotlar, jumladan FAO va Jahon banki 
tadqiqotlarida agrar innovatsiyalar oziq-ovqat xavfsizligini ta’minlash, iqlim o‘zgarishiga moslashish va barqaror 
rivojlanishga erishishda asosiy omil sifatida qayd etiladi (FAO, 2019; World Bank, 2020). Xususan, ilmiy-tadqiqot 
va tajriba-konstruktorlik ishlariga (ITTKI) ajratiladigan mablag‘larning yuqori darajasi agrar sektor samaradorligini 
oshirishga xizmat qiladi (OECD, 2021).

Milliy darajada olib borilgan tadqiqotlarda O‘zbekistonda qishloq xo‘jaligini innovatsion rivojlantirish davlat 
siyosatining ustuvor yo‘nalishlaridan biri ekanligi ta’kidlanadi. Xususan, O‘zbekiston Respublikasi Prezidentining 
PF-6159-son Farmonida agrar sohada bilim va innovatsiyalar tizimini rivojlantirish, ilm-fan va ishlab chiqarish 
integratsiyasini kuchaytirish asosiy vazifalar sifatida belgilangan (O‘zbekiston Respublikasi Prezidenti, 2021).

Mahalliy va xorijiy olimlarning fikricha, innovatsion salohiyat ko‘p komponentli tizim bo‘lib, u inson kapitali, 
ilmiy infratuzilma, moliyaviy resurslar va institutsional muhit uyg‘unligidan iborat (Freeman, 1987; Lundvall, 
1992). Shu bilan birga, innovatsion faoliyatni rivojlantirishda davlat-xususiy sheriklik (DXSh) mexanizmi muhim 
o‘rin tutadi. OECD tadqiqotlariga ko‘ra, DXSh innovatsiyalarni tijoratlashtirish va investitsiyalarni jalb qilishda 
samarali vosita hisoblanadi (OECD, 2015).

So‘nggi yillarda “aqlli qishloq xo‘jaligi” (smart agriculture) va raqamlashtirish jarayonlari alohida e’tibor 
qozonmoqda. Raqamli texnologiyalar ishlab chiqarish samaradorligini oshirish, resurslardan foydalanishni 
optimallashtirish va risklarni kamaytirishga xizmat qiladi (Wolfert et al., 2017). O‘zbekistonda ham agroplatformalar 
va elektron xizmatlar joriy etilishi agrar sektorda boshqaruv samaradorligini oshirishga xizmat qilmoqda.

Organik qishloq xo‘jaligi bo‘yicha tadqiqotlar global bozorda ekologik toza mahsulotlarga talab ortib 
borayotganligini ko‘rsatadi. Willer va Lernoud (2019) ma’lumotlariga ko‘ra, global organik bozor hajmi jadal 
sur’atlarda o‘sib bormoqda. Shu bilan birga, rivojlanayotgan mamlakatlarda ushbu yo‘nalishda sertifikatlashtirish 
tizimi, bilim va marketing muammolari mavjudligi qayd etilgan (IFOAM, 2020).

Umuman olganda, mavjud ilmiy adabiyotlar tahlili shuni ko‘rsatadiki, qishloq xo‘jaligida innovatsion 
tadbirkorlikni rivojlantirish kompleks yondashuvni talab qiladi. Bu jarayon davlat siyosati, ilmiy-tadqiqot faoliyati, 
raqamlashtirish darajasi va bozor mexanizmlarining uyg‘unlashuvi asosida samarali amalga oshiriladi.

T A D Q I Q O T  M E T O D O L O G I YA S I
Mazkur tadqiqot qishloq xo‘jaligida innovatsion tadbirkorlikni rivojlantirish jarayonlarini kompleks o‘rganish 

hamda uning iqtisodiy samaradorligini baholashga qaratilgan. Tadqiqotning metodologik asosini innovatsion 
rivojlanish nazariyalari, xususan J. Shumpeterning innovatsiyalar konsepsiyasi, R. Solou va P. Romerning 
iqtisodiy o‘sish modellariga asoslangan ilmiy yondashuvlar tashkil etadi. Ushbu nazariy qarashlar asosida 
agrar sohada innovatsiyalarni joriy etishning iqtisodiy mexanizmlari va ularning natijadorligi tahlil qilindi.

Tadqiqot jarayonida tizimli yondashuv asosida qishloq xo‘jaligida innovatsion tadbirkorlik yaxlit tizim sifatida 
ko‘rib chiqildi. Bunda innovatsion faoliyatga ta’sir etuvchi omillar – investitsiyalar, ilmiy-tadqiqot xarajatlari, 
raqamli texnologiyalarni joriy etish darajasi va institutsional muhit o‘zaro bog‘liqlikda o‘rganildi. Shu bilan birga, 
iqtisodiy-statistik tahlil usuli yordamida agrar sektor ko‘rsatkichlarining dinamikasi, xususan ishlab chiqarish 
hajmi, hosildorlik va innovatsion faoliyat indikatorlari tahlil qilindi. 

T A H L I L  V A  N A T I J A L A R
Jahonning rivojlangan mamlakatlarida innovatsion salohiyat iqtisodiy rivojlanishning asosiy manbasi sifatida 

qaraladi va milliy boylikning tarkibiy qismi hisoblanadi. Milliy iqtisodiyotda innovatsion salohiyatni shakllantirish, 
qo‘llash, uning mexanizmlarini joriy qilish va undan samarali foydalanish muammolari hozirgacha o‘z dolzarbligini 
saqlab qolmoqda. Shunday ekan, innovatsion salohiyatdan samarasiz foydalanish raqobatbardosh, ijtimoiy 
yo‘naltirilgan bozor iqtisodiyotining rivojlanish jarayonini sekinlashtiradi va mamlakatning iqtisodiy o‘sish 
sur’atlarini pasaytiradi. 

Zamonaviy sharoitda iqtisodiyotning turli sohalarida keng ko‘lamli modernizatsiya loyihalarini amalga 
oshirish uchun innovatsion salohiyatni ro‘yobga chiqarish va rag‘batlantirish mexanizmi sifatida davlat-xususiy 
sherikchilik munosabatlarining o‘rni tobora ortib bormoqda. Ilmiy- texnik va innovatsion sohalarida davlat-
xususiy sherikchiligi-bu turli sohalarda va ilmiy tadqiqotlarda ijtimoiy ahamiyatga ega loyihalar va dasturlarni 
amalga oshirish uchun davlat va biznes o‘rtasida belgilangan yoki noma’lum muddatga qonuniy ravishda 
rasmiylashtirilgan teng shartnomaviy munosabatlardir. O‘zbekiston Respublikasining “Davlat-xususiy sheriklik 
to‘g‘risida” Qonuniga ko‘ra “davlat xususiy sheriklik (DXSh) – davlat sherigi va xususiy sherikning muayyan 
muddatga yuridik jihatdan rasmiylashtirilgan, davlat-xususiy sheriklik loyihasini amalga oshirish uchun o‘z 
resurslarini birlashtirishiga asoslangan hamkorligi”ni anglatadi. Amaldagi qonunchilik hujjatlariga ko‘ra, 
quyidagilar davlat-xususiy sheriklik borasida davlat siyosatining asosiy yo‘nalishlari hisoblanadi:

 – iqtisodiy o‘sishni rag‘batlantirish va O‘zbekiston Respublikasining barqaror rivojlanishini ta’minlash;
 – davlat-xususiy sheriklik sohasidagi davlat dasturlarini ishlab chiqish, tasdiqlash va amalga oshirish;
 – mavjud ijtimoiy infratuzilmani shakllantirishga, tiklashga, undan foydalanishga, uni saqlashga 

ko‘maklashish;
 – ijtimoiy infratuzilmadan foydalanish va unga xizmat ko‘rsatish sifatini oshirish;
 – davlat xizmatlari sifatini yaxshilash va ulardan erkin foydalanishni kengaytirish;
 – xususiy sektorning moliyaviy mablag‘larini, shu jumladan xorijiy investitsiyalarni jalb etishni ta’minlaydigan 

shart-sharoitlar yaratish;
 – davlat-xususiy sheriklikning institutsional-huquqiy asoslarini rivojlantirish va takomillashtirish uchun ilmiy 

tadqiqotlarni davlat tomonidan qo‘llab-quvvatlash, zamonaviy uslublar va texnologiyalarni joriy etish. 
Innovatsiya sohasida davlat-xususiy sheriklik mamlakatda innovatsion iqtisodiyotni barpo etishga 

qaratilgan tashkiliy-huquqiy munosabatlar, davlat va xususiy biznesning o‘zaro xatti-harakatlari majmui 
sifatida ta’riflanishi mumkin. Shu sababli, davlat-xususiy sheriklik doirasida davlatning vazifasi “o‘yin qoidalari” 
va barcha ishtirokchilar uchun qulay shart-sharoitlarni yaratish, tegishli kadrlar tayyorlash, ishlab chiqilgan 
texnologiyalar bo‘yicha zarur ma’lumotlar bazasini, shuningdek ularning tijorat korxonalariga kirish imkoniyatini 
taqdim etishdan iborat bo‘lsa, fanning vazifasi yangi g‘oya va ishlanmalar taqdim etish; biznesning roli esa ilmiy 
g‘oyalarni moliyalashtirish va moddiylashtirishda namoyon bo‘ladi. 

Xorijiy tajriba shuni ko‘rsatadiki, ilmiy-texnik innovatsiyalar sohasidagi DXShsiz zamonaviy milliy 
innovatsion tizimning normal faoliyat ko‘rsatishi va rivojlanishi mumkin emas.

Mamlakatimizda davlat ilmiy-tadqiqot institutlari va xususiy sektor vakillari o‘rtasida sheriklik aloqalarini 
o‘rnatishda muhim rol o‘ynaydi. Shu bilan birga, hukumat moliyaviy rag‘batlantirish, xususiy tashabbuslarni 
qo‘llab-quvvatlash va yetarli huquqiy shart-sharoitlarni yaratish orqali sheriklik aloqalarini shakllantirish va 
rivojlantirishga yordamlashuvchi vositachi sifatida harakat qilishi lozim (1-rasm).

Tadqiqotchilar davlat korporatsiyalarining innovatsiyalar sohasida bir qator afzalliklarini ta’kidlaydilar, 
chunki ular: 

a) yaratilgan maqsadlarga erishish uchun tadbirkorlik faoliyatini amalga oshirish, ya’ni ular darhol foyda 
olish maqsadini ko‘zlamaydilar; 

b) past foizlarda kredit olish imkoniyatlari; davlat tomonidan qo‘llab quvvatlashning yuqorilashishi. Ular 
nafaqat davlat, balki xususiy investitsiyalarni ham jalb qilishlari mumkin. 

Shunday qilib, kuchli moliyaviy bazaning mavjudligi davlat korporatsiyalariga nafaqat ichki ishlanmalarni 
qo‘llab-quvvatlash, balki xorijiy texnologiyalarni sotib olish va o‘zlashtirish imkonini beradi. 

Hozirgi bosqichda asosiy vazifa an’anaviy boshqaruvdan tashkiliy va ma’muriy, axborot-tahliliy, ijtimoiy 
xizmatlar va jamoatchilik aloqalarini boshqarishning murakkab birligiga o‘tish, shuningdek davlat funktsiyalarini 
amalga oshirish texnologiyasini sezilarli darajada o‘zgartirish hisoblanadi (2.3-rasm). Ishlab chiqarishda 
ilmiy-texnik faoliyat natijalarini ilgari surish borasida muayyan tarmoqni shakllantirish muhim ahamiyat kasb 
etadi. Bioindustriya, nanomeditsina, kompyuter texnologiyalari, yashil energiya, qayta tiklanadigan energiya, 

yangi polimerlar va kompozit materiallar kabi ma’lum texnologik platformalarda yetakchi ishlab chiqaruvchilar, 
yetkazib beruvchilar, ilmiy-tadqiqot institutlari, universitetlar va muhandislik kompaniyalari o‘rtasida sheriklik 
asosida hamkorlikni rag‘batlantirish muhimdir (1-rasm).

1-rasm. Davlat-xususiy sheriklik asosida iqtisodiyotni innovatsion rivojlantirish strategiyasini amalga oshirish 
mexanizmi

Muallif ishlanmasi.

2019-2023-yillar davomida davlat ilmiy dasturlari doirasida umumiy qiymati 124,3 milliard so‘mlik 100 ta 
ilmiy loyiha moliyalashtirilgan. Hozirgi kunda ilmiy tadqiqot institutlarida davlat dasturlari doirasida 81 loyiha 
bo‘yicha 42,3 milliard so‘mlik ilmiy-tadqiqot ishlari olib borilmoqda. 2019-2022-yillar davomida qishloq xo‘jaligi 
sohasida istiqbolli deb tan olingan 22 ta 15,1 milliard so‘mlik startap-loyiha moliyalashtirilgan, bu ham bilimga 
intilish va chanqoqlikni rag‘batlantirishga yordam beradi. 

2023-yilda qishloq xo‘jaligi sohasi olimlari tomonidan bog‘dorchilik va uzumchilik sohasida oltita, don va 
dukkakli ekinlarda sakkizta yangi ishlanma taqdim qilingan. Qishloq xo‘jaligi va tuproq unumdorligini oshirish 
sohasida bu ko‘rsatkich 15 ta, paxtachilik, sabzavotchilik va g‘allachilik sohalarida 20 ta ishlanmani tashkil 
etadi. Paxtaning 12 ta, donning 93 ta, sabzavot ekinlarining 12 ta navi yaratilgan, bo‘lsa sholining 2 ta navi 
mahalliylashtirilgan. 

Tomorqalarda olimlar tomonidan yaratilgan meva-sabzavot, poliz, dorivor va em-xashak o‘simliklarining 
yangi serhosil navlarini yetishtirish, yiliga bir necha hosil olish imkonini beradi, tomorqalarda vertikal issiqxonalar 
va kichik gidroponika inshootlarini o‘rnatish mumkin. Mavjud sharoitlardan kelib chiqib, uy hayvonlari va 
qushlarni, baliq va asalarilarni ko‘paytirish mumkin. 

O‘n sotix yer maydonida bir nechta loyihalarni joylashtirish mumkin, masalan, qishloq xo‘jaligi yo‘nalishi 
bo‘yicha to‘rtta loyiha-gilos, anor, limonni ikki qator ekish , bir sotix yer maydonida qulupnay yoki ko‘kat 
yetishtirish uchun tokchali issiqxonalar tashkil qilish. Shuningdek, tomorqada ikki bosh sog‘in sigir, 50 ta tovuq, 
ikkita asalari uyasini saqlash mumkin. Yuqoridagi tadbirlar hisobiga tomorqadan 90 million so‘mgacha daromad 
olish imkoni tug‘iladi. 

O‘zbekistonda organik dehqonchilik endi rivojlanib bormoqda. Hozirda mamlakatda organik dehqonlar kam 
va 2023-yil holatiga ko‘ra umumiy organik yer maydoni atigi 5000 gektar atrofida. Shundan proteinli ekinlar – 
1848 gektar, sabzavotlar – 40 gektar va h.k. Xuddi shu yilda organik mahsulotlar ishlab chiqaruvchilar soni 26 
tani tashkil etgan. Organik dehqonchilikni rivojlantirishga to‘sqinlik qiluvchi asosiy omillar sirasiga quyidagilarni 
kiritish mumkin: 

• aholi va fermerlar o‘rtasida targ‘ibot va tashviqot ishlarining yo‘qligi; 
• organik mahsulotlar uchun yuqori narxlar; 
• tuproqning pestitsidlar bilan dastlabki ifloslanishi va ularni bartaraf etish choralarining yo‘qligi; 
• sertifikatlashtirishni qo‘llab-quvvatlovchi idoralar samaradorligining pastligi. 
Mamlakatda organik dehqonchilikni rivojlantirish uchun quyidagi chora tadbirlar taklif etiladi: 
Iste’molchilar va fermerlar uchun organik qishloq xo‘jaligi bo‘yicha ochiq o‘quv materiallarini tashkil qilish. 

U YouTube kanali yoki Telegram kanali shaklida bo‘lishi, qishloq xo‘jaligi vazirligi, FAOning mamlakatdagi vakili 
yoki mahalliy agrar universitet xodimlari tomonidan amalga oshirilishi lozim; 

Aholini organik oziq-ovqat mahsulotlarini iste’mol qilishni rag‘batlantirish. Talabning ortishi organik faoliyat 
uchun tabiiy katalizator bo‘lib xizmat qilishi mumkin. Bundan tashqari, rag‘batlantirish organik mahsulotlar 
qadoqlaridan xabardorlikni o‘z ichiga olishi va do‘konlarda organik mahsulotlar uchun alohida javonlar bo‘lishi 
kerak. 

X U L O S A  V A  T A K L I F L A R
Mazkur tadqiqot natijalari shuni ko‘rsatadiki, qishloq xo‘jaligida innovatsion tadbirkorlikni rivojlantirish 

mamlakat iqtisodiy o‘sishini ta’minlashning muhim omillaridan biri hisoblanadi. Ayniqsa, resurslar cheklangan 
sharoitda, jumladan sug‘oriladigan yer maydonlarining qisqarib borishi fonida, ishlab chiqarishni intensivlashtirish 
va samaradorlikni oshirishda innovatsiyalar hal qiluvchi ahamiyat kasb etadi.

Tadqiqot davomida aniqlanishicha, innovatsion faoliyatni rivojlantirishda investitsiyalar, ilmiy-tadqiqot 
va tajriba-konstruktorlik ishlari (ITTKI), raqamli texnologiyalarni joriy etish hamda institutsional muhitning 
takomillashuvi asosiy omillar sifatida namoyon bo‘ladi. Ushbu omillar o‘rtasidagi o‘zaro bog‘liqlik qishloq 
xo‘jaligi ishlab chiqarish hajmi va hosildorlikning oshishiga ijobiy ta’sir ko‘rsatadi.

Shuningdek, davlat-xususiy sheriklik mexanizmlarining rivojlanishi innovatsion loyihalarni moliyalashtirish, 
ilmiy ishlanmalarni tijoratlashtirish va infratuzilmani rivojlantirishda samarali vosita ekanligi asoslandi. 
Raqamlashtirish jarayonlarining jadallashuvi esa qishloq xo‘jaligida boshqaruv samaradorligini oshirib, vaqt va 
xarajatlarni sezilarli darajada qisqartirish imkonini bermoqda.

Tahlillar shuni ko‘rsatadiki, tomorqa va dehqon xo‘jaliklarida innovatsion yondashuvlarni joriy etish orqali 
mavjud resurslardan samarali foydalanish va aholi daromadlarini bir necha barobar oshirish mumkin. Shu 
bilan birga, organik qishloq xo‘jaligini rivojlantirish eksport salohiyatini kengaytirish va ekologik barqarorlikni 
ta’minlashda istiqbolli yo‘nalish hisoblanadi.

Biroq, mavjud muammolar, xususan innovatsiyalarni joriy etishdagi institutsional to‘siqlar, ilmiy ishlanmalarni 
amaliyotga tatbiq etish darajasining pastligi, fermerlar bilim va malakasining yetarli emasligi mazkur jarayonni 
sekinlashtirmoqda.

Shu munosabat bilan quyidagi taklif va tavsiyalar ilgari suriladi:
•	 ilmiy-tadqiqot faoliyatiga ajratiladigan mablag‘lar hajmini oshirish;
•	 davlat-xususiy sheriklik asosida innovatsion loyihalarni kengaytirish;
•	 qishloq xo‘jaligini raqamlashtirish jarayonlarini chuqurlashtirish;
•	 fermer va dehqon xo‘jaliklari uchun innovatsion bilim va ko‘nikmalarni keng joriy etish;
•	 organik qishloq xo‘jaligini rivojlantirish va sertifikatlashtirish tizimini takomillashtirish.
Umuman olganda, qishloq xo‘jaligida innovatsion tadbirkorlikni izchil rivojlantirish orqali iqtisodiy 

samaradorlikni oshirish, oziq-ovqat xavfsizligini ta’minlash va mamlakatning xalqaro raqobatbardoshligini 
mustahkamlash mumkin.

